
Dokument konsultimi për 
Projektligjin për ndryshimin dhe plotësimin e ligjeve që kanë të bëjnë me Forcat e Armatosura të Kosovës 
Përmbledhje e shkurtër  rreth Projektligjit për plotësimin dhe ndryshimin e ligjeve që kanë të bëjnë me Forcat e Armatosura të Kosovës
Ky Projektligj ka për qëllim të bëjë ndryshimin dhe plotësimin e ligjeve që kanë të bëjnë me Forcat e Armatosura të Kosovës.
Sa i përket këtij Projektligji për ndryshimin dhe plotësimin e ligjeve që kanë të bëjnë me Forcat e Armatosura të Kosovës, pikë referimi dhe dokument bazik është Analiza e miratuar e  RSSS-së.

Sipas analizës së Rishikimit Strategjik të Sektorit të Sigurisë lidhur me objektivat me prioritet, në këtë Projektligj është ndryshimi dhe plotësimi i të gjitha ligjeve që kanë të bëjnë me Forcat e Armatosura të Kosovës dhe ndërlidhjen e tyre me Qeverinë. 

Në këtë analizë është parapa që të bëhet transformimi gradual i FSK-së në një organizatë me mision të mbrojtjes së sovranitetit dhe integritetit territorial të Kosovës si dhe të mbështesë Qeverinë e Republikës së Kosovës, pasi që Forca e Sigurisë së Kosovës është forcë tërësisht vullnetare e përbërë nga të gjitha shtresat e shoqërisë dhe është e dizajnuar dhe e përgatitur për të përmbushur funksione të sigurisë që nuk janë të përshtatshme për policinë apo organizata të tjera të sundimit të ligjit. 

Zhvillimi i Forcave të Armatosura të Kosovës parasheh që forcat tona të vazhdojnë të rrisin bashkëpunimin me shtete aleate me qëllim që të trajnohen dhe fitojnë shkathtësi për të marrë pjesë eventualisht, në mënyrë efektive, në operacione të përbashkëta, të përshtatshme me partnerët në nivel rajonal dhe në nivel ndërkombëtar siç janë: NATO, BE, OKB, OSBE. Për sa i përket përafrimit me legjislacionin e BE-së, fusha e mbrojtjes nuk përcaktohet me AQUIS, mirëpo projektligji është në përputhje me standardet e NATO-s.

Projektligji ka dal si rezultat i Analizës së Rishikimit Strategjik të Sektorit të Sigurisë. Në grupet punuese për hartimin e dokumentit bazë kanë qenë të angazhuar të gjithë akterët e Sektorit të Sigurisë në Kosovë.
Miratimit të këtij projektligji, do ti paraprijnë ndryshimet përkatëse kushtetuese.
Qëllimi i konsultimit
Qëllim kryesor i konsultimit publik për Projekt ligjin për ndryshimin dhe plotësimin e ligjeve që kanë të bëjnë me Forcat e Armatosura të Kosovës, është që si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt ligji. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së Projekt ligjit  në fjalë.

Konsultimi i hershëm publik me grupet e interesit,  përveç si mundësi për të marrë opinionet, komentet dhe rekomandimet të cilat do të ndikonin në cilësinë e aktit normativ, në të njëjtën kohë siguron një pjesëmarrje gjithëpërfshirësen në procesin e politik-bërjes dhe vendim- marrjes.
Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. 
Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar. Si një proces i rëndësishëm në përmirësimin e kualitetit të projekt-ligjit, të gjitha komentet, rekomandimet e pranuara lidhur me këtë draft ligj, si institucion  propozues, do t`i shqyrtojmë dhe  analizojmë me seriozitet për mundësinë dhe mënyrën e inkorporimit të tyre.
Pas përmbylljes  së procesit të konsultimit publik,  të gjitha kontributet e pranuara dhe secila veç e veç do të shqyrtohen nga zyrtari përgjegjës.
Ministria për Forcën e Sigurisë së Kosovës të hartojë Raportin e Konsultimit, i cili do të përfshijë të gjitha informatat për procesin e konsultimit, palët e konsultuara, metodat e përdorura gjatë konsultimit, si dhe komentet e pranuara. Në raport gjithashtu do të jepen informatat për secilin koment apo rekomandim që është marrë parasysh si dhe sqarime dhe arsyetime për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të Projekt Ligjit për ndryshimin dhe plotësimin e ligjeve që kanë të bëjnë me Forcat e Armatosura të Kosovës.
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit për Projektligjin është deri më  datën 07.12. 2017, në orën 16:00. 

Të gjitha komentet  e pranuara deri në këtë afat do të përmblidhen nga ana e  zyrtarit përgjegjës të Ministrisë për Forcën e Sigurisë së Kosovës.

Të gjitha kontributet me shkrim duhet të dorëzohen në formë elektronike në e-mail adresën: krenare.s.dermaku@rks-gov.net, me titull “Projektligji për plotësimin dhe ndryshimin e ligjeve që kanë të bëjnë me Forcat e Armatosura të Kosovës” 
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Bashkëngjitur me këtë dokument, gjeni “Projektligji për plotësimin dhe ndryshimin e ligjeve që kanë të bëjnë me Forcat e Armatosura të Kosovës”

